
Lany dany biez xte Meiji- lat nu ra gyía’ ni riab xabdagui chi rzeiny tiem biez- ricy rdieny teiby
gyía’g ni queity nadia tedy nteu na tèe’ixi, zeicy muly rlyedy gidylady, benycwen ni nu zhabni,
per chi rliedy tèe’ixi xnia xnia nai, benycwen reny xte gyía’gi nu.  
Zieny lá gyía’gre nu, cuachinala, cuachalalá nez lany bsá Ndua; Izi lai yala guitu, Puebla lai
volador, Morelos lai muaxalaxlitli, Guerrero lai Maceran, Jalisco lai mapiceran; Michoacan lai
matixerán, nez lany bsa Bac, Ndua queitya lai tien queity rdyiendy nezre, per maru runy be
buny zecy cuachalalate.  
Zecy na uas nguel rzhiel buny tèe’ixi lo gyìi’ah Meiji, per byacdan rca bunyi. zieny ra guesh rcai
par rmudy , buny dizhsa, mixtecos, purépechas, nahuas, wixaritari, par nu ru ni rcai.  
Lai cuachalalate nyi za lo dizh nahuatl “cuachachalatli” , “cuáhuitl” gyìa’g cuan “
chachacuachtic”, nzhun naqui zeicyis Inyi buny gyía’g zhun, ti zeicy na tèe’ixi gyía’gi (Sotelo-
Barreta et al., 2022).  
Zieny lo galguizh rziacyi. Lo ies tsenyabteiby Francisco Hernandez – mniety ni runy rmudy rni
naqui cwan ni runi rbizia,teiby cwan nal naqui rnyi. Maximino Martínez laí mnyi naqui rmudy xte
cancer, runy rbiazya la rine golpy, chu rale rìi’ah buny chi rú buny xlia.  
Ra ni runy be cwan nan zieny ni runi rmudyi, zeicy galybgai lo galguizh: ni ryahn lasto buny, chi
nu zuarc lo reny lady buny, chi nu za lo reny, garnyon, lasto buny na, rayi( ria buny,zalegza zai
lat rac), raczagui deheh chu rui lat ri ne golpy (Sotelo-Barrera et al., 2022).  
Zecyiag ra gizh ni rgyli rny rziacyi galguish, tèe’ixi nu ni racne par cancer chu racnegzagui rdia
gyi, chu rzui lo ra galgyish xte lany buny cuan gidy lahdy buny (Piñon-Zarate et al., 2022,
Oviedo-Chávez et al., 2004 y Sotelo- Barrera et al ., 2022).  
Cuachalalate (Amphipterygium adstringens) rac ziyuli tsë metar, colory ntew na zhacwi nez par
yá rculòi, ni ca tèe’ixi nu bdadi xnia,chu detsy nu nyid nquiets ni nu xtuaxni, nu gyìa’g ngual cuan
zhyap, gyía’g zhyap rbe gyíía’ teiby, chu ra gyía’g ngual naxy rsiem raqui.  
Nax chi riab nyisgyia rbei gyíía’, xop beu chu racyi biny, nuy runi gan rdienyi, nuy teg,colory
ngats racyi gyíía’ xteni, lany nu tyop biny ro, ni ziuly tyop bcwany as lany nu stux biny bichi,
zeicy xcany nagai, colory xnia-ngats raqui (Sotelo-Barrera et al., 2022).  
Chi rahly queity rrezdia biny, nuy runy gan per a ti radyi rdieny, par gacyi gyía’g gual , na par
teidy chon tsë, nu gwel tyop galy ies.  
Lany dany biez xte pacifico Meiji rdienyi, rzaloi Nayarit chu rzeinyi Ndua, xcan geu Balsas- lo
gashliu ya zeicy gai cuan teiby milgaigayua metar lo nyas do. (Martinez-Salas et al., 2020).  
Unión Internacional ni rculo gyía’g rni gyía’g ndá naqui. Tien chi queity rda buny ndiedy tèe’ixi
rbiezi. Chu ziet ziet zubi (Martínez-Salas et al., 2020). Mas nacyi cwan rmudy queity tu ranzudya
lai.  
Na tien queityru zebiez buny chi rliedy tèe’ixi, rniri nax gyía’g gual ndiedy buny tèe’ixini, chi riab
nyis gyia(tien yxhich tagi) chu teiby danyzi ndyiedy buny lo trun roi (Beltrán-Rodriguez et al.,
2021). Rodriguez y colaboradores, 2021).  

